
Tolosan,  bi  mila  eta  hogeiko ekainaren
hamaseian,  12:00ean,  Tokiko  Gobernu
Batzarra bildu da ezohiko bilera egiteko.
Mahaiburua  alkatea  izan  da  eta  alboko
zinegotziak  agertu  dira,  eguneko  gai-
zerrenda aztertzeko:

1.  Onartzea  Covid-19ak  sortutako
krisi  ekonomiko  eta  sozialak
eragIndako  euren  kontura  lan
egiten  duten  langileentzat,  edo
autonomoentzat  eta
mikroenpresentzako
dirulaguntzen   oinarri
arautzaileak  eta  deialdia
(SUSPERTU TOLOSA programa).

1.  ONARTZEA COVID-19AK  SORTUTAKO  KRISI  EKONOMIKO  ETA SOZIALAK
ERAGINDAKO  EUREN  KONTURA  LAN  EGITEN  DUTEN  LANGILEENTZAT,  EDO
AUTONOMOENTZAT  ETA MIKROENPRESENTZAKO  DIRULAGUNTZEN   OINARRI
ARAUTZAILEAK ETA DEIALDIA (SUSPERTU TOLOSA PROGRAMA).  

AURREKARIAK

Osasunaren  Mundu  Erakundeak,  2020ko  martxoaren  11n,  Covid-19ak  eragindako
osasun publikoko larrialdi-egoera nazioarteko pandemia izendatu zuen. 

Gaixotasunaren aurrera  egin  ez  zezan,   Ministroen Kontseiluak,  2020ko martxoaren
14ko bileran, 463/2020 Errege Dekretua onartu zuen, Covid-19ak  eragindako osasun-
krisiaren egoera kudeatzeko alarma egoera deklaratzen duena, eta haren 7. artikuluan
pertsonen  zirkulazio-askatasunari  mugak  ezartzen  zaizkio.  Ondoren,  Diputatuen
Kongresuak  aldez  aurretik  ezarritako  alarma  egoera  luzatzeko  baimena  eman  dio
Gobernuari.

Osasun  krisiaren  ondorioz  alarma  egoerak  nahitaez  ezarritako  mugek  eragin
negatiboak  izan  dituzte  alor  ekonomikoan.  Testuinguru  horretan,  alor  ekonomikoan
erabateko  lehentasuna  da  ekoizpen  eta  gizarte  egitura  babestea  eta  horiei  eustea
inpaktua  murrizteko,  eta  lortzea,  osasun  alarma  bukatzen  denean,  lehenbailehen
jarduera berreskuratzea. 

Horri dagokionez, Tolosako langile autonomoek eta mikroenpresek, alarma egoeraren
deklarazioaren ondorioz,  eten behar  izan dute haien jarduera,  eta bereziki  kaltetuak
gertatzen ari dira egoera horrengatik; beraz presazko gaia da haiei laguntza ekonomiko
bat  ematea  egoerari  baldintza  hobeetan  aurre  egin  diezaioten  eta  osasun  krisia
gainditzen denean jarduerari berrekin diezaioten.

Apirilaren  7ko  2/2016  Legeak,  Euskadiko  Toki  Erakundeei  buruzkoak,  17.1.25.
artikuluan udalerrian eskumen propio moduan du jasoa hurrengoa: «Tokiko ekonomia-
eta gizarte- garapena eta tokiko enplegu politikak edo planak».

Ikusita justifikatutako interes publiko, sozial eta ekonomikoko  arrazoi horiek, Euskadiko
Toki Erakundeen Legeak 17.1.25. artikuluan udalei ematen dizkien eskumenak erabiliz,
zenbait arau berezi onartu behar dira, zuzenean presazko dirulaguntzak emateko beren
kontura lan egiten dutenei edo autonomoei eta mikroenpresei, haien jarduera etenda
geratu  bada  martxoaren  14ko  463/2020  Errege  Dekretuan  –Covid-19ak  sortutako
osasun  krisiaren  egoera  kudeatzeko  alarma  egoera  deklaratzeari  buruzkoan–
aurreikusitakoaren arabera, edo, jarduerari eutsi badiote ere, fakturazioa % 50etik gora
murriztu  bazaie  2019ko  ekitaldiko  1.  eta  2.  hiruhilekoetan  fakturatutako  batez
bestekoarekin alderatuta.

Era berean, Tolosako Udalak 2017ko apirilaren 25eko Udalbatzaren erabakiz, 
Dirulaguntzen Ordenantza orokorra onartu zuen. 

Halaber, kontuan hartu behar da Tolosako Udalak 725.000 euro bideratuko dituela 
1100.471.01.4300 (2020) aurrekontu-partidaren kargura. 

Kontuan  hartuta  Udal  honen  borondatea  dela  aipaturiko  xedea  duen  oinarri
arautzaileak eta deialdia garatzea,  hori aurreikusten dute dirulaguntzak ematea,   eta
udal  teknikariak  egindako  proposamena aztertu  ondoren,  Gobernu  Batzar  honek,  aho
batez eta alkateak emandako ahalmenez baliatuta, 

E R A B A K I   D U

LEHENIK.-  Onartzea COVID-19ak  sortutako  krisi  ekonomiko  eta  sozialak  eragindako
beren  konturako  langileentzako  edo  autonomoentzako  eta  mikroenpresentzako
dirulaguntzen oinarri arautzaileak eta deialdia. 

BIGARRENIK.-  Baimentzea  725.000  euroko  gastua,  1100.471.01.4300 (2020)
aurrekontu-partidaren kargura. 

HIRUGARRENIK.-  Onartutako oinarriak eta deialdia Gipuzkoako Aldizkari Ofizialean eta
Udalaren Iragarki Taulan zein web-orrian argitaratzea.

LAUGARRENIK.-  Tolosako  udaleko  Dirulaguntzen  Eranskina  eta  Plan  Estrategikoa
aldatzeko prozedura hastea.

BOSGARRENIK.- Erabaki  hauek,  oinarriak  eta  deialdia,  Dirulaguntzen  Datu  Base
Nazionalean argitaratzea.

SEIGARRENIK.- Erabaki horiek jakinaraztea Garapen ekonomiko, Turismo, Merkataritza,
Azokak eta Enpleguaren Sustapenerako Azpisailari  eta Kontuhartzailetzari.

Eta besterik gabe,  bilera amaitutzat jo dute 12:30ean.

ALKATEA                                             IDAZKARIA

